
Okerra harria Lasarte-Orian geratuko da.- Larunbateko Euskal Jaian aparteko giroa izan zen, eta aparteko berri bat ere ezagutu genuen. Okerra 
140,2 kiloko harritzar irregularra herrian geratuko da behin betiko. Sasoeta baserrian jaio eta orain arte Kantabrian egon bada ere, gaurtik aurrera kokalekuz aldatu eta 
herrian jasoko dugu Joxe Mari Lasa zenaren familiak prestutasun osoz utzita. Iaz, 30 urteren ostean plazara atera zen berriro Okerra eta aurtengoan ere asteburuan 
ospatutako Euskal Jaiko ekintza garrantzitsuena izan da. Iban Ugartemendia Hernialdeko harri-jasotzaileak eta Joseba Ostolaza oriotarrak bost minutuko tartean 
hainbatetan berdindu zuten maltzurra, irristakorra eta heldulekurik gabea den harria. Ostolazak sei aldiz jaso zuen, iaz baino jasoaldi bat gutxiago eginda eta Ugarte-
mendia laurekin estreinatu zen. Ostolazak iaz egindako balentriari Ugartemendiak eman dio segida eta Okerra harria jaso dutenen zerrendara gehitu du bere izena: 
Zestoako Urtain, Orioko Oliden, Hernaniko Egia anaiak, Aginagako Errasti eta Arteaga lasarteoriatarraren albora hain zuzen. Ttakun Kultur Elkarteak eta Udalak eske-
rrik beroenak eman nahi dizkie harri-jasotzaileei eta bereziki Joxe Mari Lasa zenaren familiako kideei Okerra harria Lasarte-Orian uzteagatik.

5-13 Krosa

Lasarte-Oria Bai! 
herri krosa 
igandean
Urteroko hitzorduari jarraiki 
Lasarte-Oria Bai! krosa egingo  
da igandean. XIX. edizioa 
izango da eta 1.300 korrikala-
rik hartu ahal izango dute 
parte. Ohi bezala, helduek 
10:30ean emango diote 
hasiera lasterketari eta ostean, 
herriko txiki eta gaztetxoen 
txanda izango da. 

ORDU ALDAKETA

Larunbatetik 
igandera

ordu aldaketa 
izango da:
goizaldeko 

3:00etan 2:00ak
izango dira.

Goiza txistularien dia-
narekin hasi zuten 
herritar askok. Lehe-

nengo hitzordua Okendon 
zen herriko historia ezagutze-
ko ibilbideari ekiteko. Berezi-
ki animoso hasi zuten Gazte 
Klubeko lagunek. Hauek 
ibilbidea egin zuten heldue-
kin batera, bideo berezi bat 
grabatzeko helburuarekin. 

Ibilbidean argazki zaha-
rrak lagun, Miren Egizabalek 
gidatu zuen, baina honek 
laguntzaile asko izan zituen. 
Edu Galardik esaterako pasar-
te historiko ezberdinak azal-
du zituen eta ATCko neskek 
baita Miren Zubeldia herritar 
beteranoek ere, garai bateko 
kontuak azaldu zizkieten 
parte hartzaileei. 

Garai bateko herria gogoan
Besteak beste, Udaletxeko 
arkupetan dantzaldia egoten 

zela, bertan pilotan ere ari-
tzen zirela edota Santa Ana 
parodian hasiera batean, 
emakumeek parte hartzen ez 
zutela aipatu zuten. Zuma-
buru irla bat zela gogoratu 
zuten ere eta bertan jaietan 
egiten ziren sega apustuen 
arrakasta eta ikusmina. Ura 
etxeetan ez zegoenez, Ganbo 
iturrirra ur bila nola joaten 
ziren gogoratzen zuten ba-
tzuek gaztetxoenen harridura-
rako.

Ibilbidea amaituta, Oken-
do plaza baserritarrez jantzi-
tako jendez betetzen hasi zen 
poliki-poliki. 

Umeentzat
Eguraldi onak jendea kalera 
ateratzea animatu zuen eta 
dantza-kantu jira jendetsua 
izateaz gain, alaia ere izan 
zen. Aurrez jendea plazara 
gerturatzeko txalaparta doi-

nuak entzun ahal izan ziren 
eta Unai Muñoa eta Patxi 
Etxeberriaren bertsoek jaian 
parte hartzera animatu zituz-
ten herritarrak.

Okendon lehenengo dan-
tza eta kantak egin ziren eta 
Sagardotegi kalean egin zen 
bigarren geldialdia. Ondoren 
erdigunetik dantza eta kanta 
izan ziren nagusi. 

Aipatu behar da, umeen-
tzat aski ezagunak diren kan-
tak abestu zituztela kasu 
honetan Xumelakoek eta haur 
zein helduak dantzan ikuste-
ko aukera izan zen. Denek 
hori bai, berorari aurre egin 
behar izan zioten, izan ere 
eguerdian 25 gradotik gora 
markatzen zuen termome-
troak.

Herriko auzoak girotzeko 
asmoz, kalejira jendetsua 
Sasoetara eraman zen. Bertan 
geldialdia egin eta ostean, 
Okendorako bidea hartu 
zuten. 

Bazkari herrikoia 
200 lagunek hartu zuten parte 
Okendoko bazkarian. Paella 
izan zen menua eta behin 
bapo bazkalduta, kantan jarri 
zituzten denak Joxe Mari Agi-
rretxek, Txapasek eta Joxerra 

Alaia eta jendetsua izan da 
Euskal Jaia

Ez ohiko beroari aurre eginez, jendea kalera atera zen

Euskal Jaia jendetsua izan zen larunbatekoa. Iaz baino herri-
tar gehiago izan zen kalean baserritarrez jantzita eta plaza 
lepo bete zuten hainbat ekitaldik. Okerra harriak ikusmin 
handia sortu zuen berriz eta oraingoan herrian geratuko 
dela publiko egin zuten Ttakun, Udala eta familiaren 
ordezkariek. Erromeria jendetsuak plaza hartu zuen ilun-
tzean eta parranda jarraitu nahi izan zutenek aukera izan 
zuten ere.

Patxi Etxeberria eta Unai Muñoa bertsolariek jaian parte hartzera deitu zuten.

San Sebastianek. Atso berezi 
xamar batzuen bisita ere izan 
zuten Okendon zeuden herri-
tarrek eta hauek aurkeztu 
zuten arratsaldeko ekintzen 
egitaraua.

Jarraian kirol eta jokoek 
hartu zuten plaza. Horreta-
rako porterian izan ziren aha-
lik eta gol gehien ekiditen 
Ostadarreko atezain ohia Fran 
Toquero eta egun Realarekin 
lehen taldean entrenatzen 
dabilen Ander Bardaji atezain 
gaztea. 

Biek lan zaila izan zuten. 
Intzakoek berriz pilota partidak 
antolatu zituzten plazan bertan 
eta ume asko gerturatu ziren 
partida laburrak jokatzera.

Okerraren ikusmina
Iaz bezala ikusmin handia 
sortu zuen Okerra harriak pla-
zan. Jende helduak batez ere 
ez zuen harri-jasotzaileen 
ikuskizuna galdu nahi izan. 

Honetan Joseba Ostolaza 
eta Iban Ugartamendia saiatu 
ziren harria mendean hartzen. 
Iaz Ostolazak bost minututan 
zazpi aldiz altxatu zuen harri 
i r r is takorra,  larunbateko 
saioan berriz, beso bat min-
duta edukita, sei izan ziren 
egindako altxaldiak. Ostola-
zaren ondoren, Ugartemen-
diak hartu zuen harria eta 
honek bost minututan lau 
altxaldi egin zizkion. Saioa 
bukatzean azaldu bezala, 
bientzat lan gogorra izan zen 
eta harriak duen zailtasuna 
erakutsi zuen honek. Ikusleek 

asko animatu zituzten bi 
harri-jasotzaileak. Saioa baino 
lehen Ttakun eta udaleko 
ordezkariek eskerrak eman 
zizkieten familiari harria 
Lasarte-Orian uzteagatik.

Parrandarako tartea
Ezten Giro taldeak dantzan 
jarr i  zuen Okendo bere 
erromeriarekin. Jarraian pin-
txo poteaz gozatzeko aukera 

izan zuten herritarrek hainbat 
tabernetan. 

Gaueko parrandarako gor-
putza izan zutenek ere aukera 
izan zuten. Herriko gazte 
talde batek antolatuta, Izeberg 
taldearen kontzertua izan 
zen. Euskal Jaiaren egitarau 
luzeagoa izan da aurtengoan 
eta antolatzaileak prest daude 
datorren urtean Topa Eguna-
rekin uztartzeko.

Ezten Girorekin erromeria jendetsua izan zen Okendon.

Herriko historia ezagutzeko aukera izan zen ibilbide gidatu berezian. Bazkarian 200 jatun bildu ziren, asko eta asko txartelik gabe geratu ziren, aurreikuspen guztiak hautsita.Kantu-dantza jiran ume askok parte hartu zuten, helduek ere bereziki eurentzat abestiak eskaini zituzten.

Gazte Klubeko kideak bideoa grabatzen aritu ziren ibilbidean zehar.

Fran Toquero eta Ander Bardaji atezainak aritu ziren gazteen jaurtiketak gelditzen.

140,2 kiloko Okerra harri irregularra 
plazara atera eta Ostoloza eta 
Ugartemendia harri-jasotzaileek ezin 
izan zuten iazko marka berdindu

Okerra harria menderatzeko lan handia egin zuen Ugartemendiak.

Txintxarrik ez du bere gain hartuko iritzi-artikuluetan edota irakurleen gutunetan adierazitakoaren erantzukizunik. 

Diruz laguntzen duten erakundeak

Solaskide programak hasi du 
2014/2015 ikasturtea joan 

den ostegunean egindako afari 
eder batekin. Pintxo ezberdi-
nak izan zituzten aukeran 
Arrieskalleta elkartean bildu 
ziren 25 lagunek eta mingai-
na euskararen erritmora dan-
tzan jarrita, sabela bete zuten.

Afarira gerturatu ziren 
esate baterako Tomas Arriza-
balaga Ttakun Kultur elkarte-
ko presidentea eta baita Boris 
Nogales Kultura, Hezkuntza 
eta Euskara zinegotzia ere.

Lasarte-Orian Ttakunek 
kudeatzen duen mintza-
praktika egitasmo honek eus-
karaz aritzeko ohiturarik ez 
duten lagunak ohitura dute-
nekin elkartzen ditu, erabile-
ran eragiteko eta hizketarako 
konfiantza eta gune berriak 
eskaintzeko asmoz.

Astean behin, ordubetez 
talde txikitan elkartzen dira 
paseoan, kafetegian, parkean 
edo dena delako tokian eus-

kara praktikatu eta hobetzeko 
helburuarekin.

Izen-ematea irekita
Egitasmoan izena emateko 
epea zabalik dago. Solaski-
den parte-hartu nahi duten 
herritarrak Ttakuneko bulego-
tik pasa daitezke izena eman 

edota informazio gehiago 
eskuratzeko. 

Bestela, Internetez ere egin 
daiteke eskaria, solaskide@
ttakun.com helbide elektro-
nikora idatzita.  Antolatzai-
l e e k  l a s a r t e o r i a t a r r a k 
gonbidatu nahi dituzte izena 
ematera.

Badator Lasarte-Oriako 
Aniztasunaren jaialdia; 
ekitaldiz josita dago aur-

tengo egitaraua. Lasarte-
Oriako kultur aniztasunaz 
gozatu ahalko dute herritarrek 
datorren asteburuan.

“Beste behin balioa eman 
nahi diogu gure herrian 
dagoen kultur aberastasuna-
ri”, esan zuen Gorka Lizarra-
ga zinegotziak. Agerraldia 
egin zuten Udaleko eta jaial-
dian parte hartuko duten 

elkarteetako hainbat ordezka-
rik joan den ostiralean.

Dinbi  Banda her r iko 
batukada taldeak irekiko du 
aurtengo Aniztasunaren jaial-
dia. Batukada emanaldia 
eskainiko dute 20:30ean.

Ekintza ugari larunbatean
Boleibol eta futbolean jokatu 
ahalko da Kiroldegian, AMPA 
elkartearen eskutik, 10:00etan 
eta 11:00etan. Tartean, Mint-
zodromoa antolatu dute 

Okendo plazan, maila des-
berdinetako euskal hiztunei 
zuzendutakoa. Kultur anizta-
sunarekin zerikusia duten 
gaiei buruz hitz egingo dute.

Ondoren, 12:00etan, Kul-
turarteko Dantza Erakustaldia 
egingo dute Okendo plazan. 

Aurkezpen bideoklipa
Musika eta dantzarekin jarrai-
tuz, Lasarte-Oriako aurkez-
pen bideokliparen azken 
zatia grabatuko da Okendon, 
13:00ean. Hori baino lehena-
go Kukukak sortutako koreo-
gra f ia  ikas i  ahalko da; 

entseguak egingo dituzte 
Okendo plazan bertan.

Kultura desberdinetako 
jaki dastaketa, bi musika 
emanaldik eta amaiera ekital-
diak osatzen dute egitaraua. 
17:00etan bukatuko da aur-
tengo Aniztasunaren jaialdia.

Ekitaldi ugari Aniztasunaren jaialdian
Bigarren edizioa izango da aurtengoa; ostiral eta larunbatean zehar ospatuko da

Iaz abenduan ospatu zuten Aniztasunaren jaialdia, baina 
aurten urriko azken asteburuan egitea erabaki dute antola-
tzaileek, urrian eguraldi "hobea" egiten duelako. Ekintzaz 
betetako jaialdia antolatu dute Lasarte-Oriako Udalak eta 
Aniztasunaren Sareak. Dinbi Banda herriko batukada tal-
deak emango dio hasiera jaialdiari ostiralean, 20:30ean. 
Larunbatean jarraituko du festak: kirola, mintzodromoa, 
dantza erakustaldia, bideokliparen grabaketa... Aspertzeko 
betarik ez dute edukiko herritarrek asteburu honetan.

Solaskideek Arrieskalleta elkartean atera zuten talde-argazkia. 

Aniztasunaren jaialdiaren antolatzaileetako batzuk, joan den ostiralean udaletxean egindako agerraldian.

Solaskideren ikasturte hasierako afaria EHBilduren plaza irekia

Asteazkenean, arratsaldeko 
19:00etan, EH Bilduk lehe-

nengo plaza irekia deitu du 
kultur-etxeko hitzaldi aretoan 
datorren urteko maiatzean 
ospatuko diren udal-hautes-
kundei begira. Bertan hitz egin-
go dena “programa eta 
zerrenda herritarra” izango 
dela esan dute eta gonbidape-
na luzatu diete herritar guztiei.

Lehen bilera honekin hasi 
eta aurrerago egingo dituzten 

plaza ireki guztien helburua 
kudeaketa modu berriak “bar-
ne-mailan aplikatu eta gizar-
teratzea” dela adierazi dute 
EH Bilduko kideek: “Hurren-
go udal hauteskundeei begira, 
parte-hartze prozesu zabal, 
garden, ireki, publiko eta 
demokratikoa egin nahi dugu, 
non legegintzaldiko balora-
zioa, herriko diagnostikoa, 
herri programa eta zerrenda 
osatzea izango den xedea”. 

XIX. Lasarte-Oria Bai! 
krosa igandean

Hurrengo 
orrialdeetan:

• Lasarte-Oria Bai! 
XIX. krosaren eta 
Korrika Festaren 
informazioa

• Lontxo 
Esnaola atleta 
ohi elbarriarekin 
solasaldia

• Raul Gomez 
Margallo krosa 
irabazteko 
herriko 
hautagaiarekin 
elkarrizketa 

www.txintxarri.info 

helbidean lasterke-
tako sailkapena eta 
argazkiak igandean 

bertan.

www.ostadarskt.org 
helbidean ere krose-
ko emaitzak izango 

dituzue.

Dena prest dute atleta 
elbarr iek datorren 
igandean 10,500 kilo-

metroko ibilbidea atletismoko 
gurpildun aulkian edota han-
dbikean egiteko. 

Lontxo Esnaola izan ohi da 
zubi-lanak eta kontaktu lanak 
egiten dituena Gipuzkoako 
atleta elbarrituekin, gurera 
lehiatzera etor daitezen eta 
antolakuntzak, gurpildun aul-
kiko atleta guztiak omendu 
nahi izan baditu ere, bereziki 
gogoan izan dute Lontxo 
Esnaola: “Guretzat ohore han-
dia da urtero gurekin izatea. 
Atleta hauen baloreak txapela 
kentzeko modukoak dira: 
mugak gainditzeko grina, zail-
tasunen aurrean aurrera jotze-
ko borondatea, konstantzia, 

sakrifizioa, elkartasuna... Eta 
guzt ien ar tean aipamen 
berezia egin nahi diogu Lon-
txo Esnaolari, urte guzti haue-
tan gurekin izan dugulako, 
hasiera batean lehiatzen eta 
ondoren zubi-lana egiten”, 
adierazi dute Ostadar SKTko 
kideek.

Zabaletakoa jaiotzez, 
Orion bizi da duela 21 urte-
tik. Dena den, Lontxo Esnao-
lak harremana mantentzen du 
Lasarte-Oriarekin. Astean 
behin gutxienez bisitatzen du 
herria, asteazkenetan, merka-
tu egunean.

Erretiroa hartuta
Duela bospasei urte utzi zion 
Esnaolak atletismoa egiteari, 
“karrua” oparitu egin duela 
dio, “zahartrosiak jota” gehia-
go atletismorik egin ezin due-

l a k o a n .  S o r b a l d e t a t i k 
erdi-lesionatuta eta nekatuta, 
gurdia aparkatzea erabaki 
zuen.

Atletismoan hamar urtez 
aritu aurretik ordea, saskiba-
loia eta mahai-tenisa edo 
ping-ponga egin zituen eta 
elbarri geratu baino lehenago 
futbola ere bai Añorgan.  

Lasarte-Oria Bai! krosa
Krosaren zailtasunen ingu-
ruan galdetuta, ez du zalan-
tzar ik  Lontxo Esnaolak: 
“Niretzat, guretzat oro har, 
aldapak dira punturik zaile-
nak, batez ere Martin Bera-
sategiren jatetxeko jaitsiera. 
Bi aldiz eroria naiz bertan 
bazterra jota. Izan ere bihur-
gunea kontraperaltatuta dago 
eta eraman egiten zaitu erre-
pidetik kanpora. Zorionez, 
sekula ez dut minik hartu 
baina puntu zailena guretzat 
hori da”.

Ibilbidea asko gustatzen 
zaio, “oso polita” dela dio eta 
asfaltoa orain "primeran” 
dagoela gurpildun aulkian 
krosa egiteko. Jendearen ani-
moak eta berotasuna ere izu-
garri eskertzen ditu Esnaolak: 
"Gipuzkoako zalegoa oso 

ongi portatzen da, izugarri 
animatzen zaituzte”.

Lasarteketa irabaztear ere 
izan zen urte batean, helmu-
gara ailegatu besterik ez 
zuen: “Urte batean bakarrik 
atera nintzen, helmugara iri-
tsiz gero irabazi egingo 
nukeen... Baina erori eta hel-
muga marra anbulantzian 
igaro behar izan nuen!”.

Iñaxi Arruti emazteak ere 
ondo gogoan du pasarte hura: 
“Denak han ginen zain, Lon-
txo noiz helmugan garaile 
sartuko... Eta anbulantzian 
ekarri ez zuten ba!”. Lontxok 
barrez erantzun dio Iñaxiri: 
“Nire helburua ez da sekula 
izan irabaztea. 100 kiloren 
bueltan nabil, 1,90m neur-
tzen dut eta indarra izan 
arren, aldapetan izugarri 

sufritzen dut. Parte-hartzea da 
garrantzitsuena”. 

Omenaldiarekin harrituta
Oso eskertuta ageri da Lontxo 
Esnaola jasoko duten onespe-
narekin. “Ez nuen inondik 
inora espero, are gutxiago 
bospasei urte igaro direlako 
atletismoa utzi nuenetik. Jen-
deak esaten du eredu garela, 
izpiritu bereziko pertsonak 
garela, gogorrak, egiten dugu-
na egiten dugulako. Nik ez 
dut uste hala denik. Egin 
behar duguna da eta kito, 
kirola ona da osasunarentzat, 
oso ondo sentiarazten gaitu”.

Nazioartean lehian
Gipuzkoatik kanpo lehiatzea 
zer den badaki lasarteoriata-
rrak. Katalunian, Frantzian, 

Lontxo Esnaola, bizipoza gurpil gainean
XIX. Lasarte-Oria Bai! Kros Herrikoieko omenduak atleta elbarriak izango dira

Jose Antonio Iglesias, Mikel Goikoetxea eta Lontxo Esnaola omendutako atleta elbarri batzuk aurkezpen egunean.

Portugalen eta Espainiako 
txoko ezberdinetan aritu izan 
da lehian. “Urteren batean 
40-50 lasterketa egitera iritsi 
izan naiz, baina oso garesti 
ateratzen zitzaigun azkene-
rako, ia dena gure poltsikotik 
ordaindu behar izaten genue-
lako”, adierazi du.

Eurentzat prestatutako 
nahikoa lasterketa egon 
badaudela uste du Esnaolak.

Bereziki du kuttuna hamar 
aldiz osatu duen 20 kilome-
t roko Behobia-Donost ia 
lasterketa:·“Niretzat portuko 
zatia da zailena, amaiezina 
egiten da, baita Gaintxurizke-
tako malda ere, bertan asko 
sufritzen dugu. Hala ere, 
sekula egin dudan lasterketa-
rik politenetakoa da”, onartu 
du Esnaolak.

Espainiako txapelketan 
100 eta 200 metroetan txa-
peldun izana da,  baina 
garrantzia kentzen dio lorpen 
horri: “Oso marka txarrak 
dauzkat ,  onenek 1 .500 
metroetako proba egiten 
zuten eta txarrok ba abiadura-
ra pasatzen ginen. Primeran 
pasatzen genuen behintzat!”.

Gaur egun ez du lasterke-
tarik ikusten gaizki pasatzen 
duelako: “Han egon ninte-
keela pentsatzen dut, baina 
gaizki pasatzeko nahiago dut 
ez joan”. 

Aitzindarietako bat
“Lehen ez zeneukaten zuen-
tzako lasterketarik”, gogorara-
zi dio Iñaxi Arruti emazteak 
Lontxo Esnaola senarrari. Izan 
ere, herritarra izan zen gutxi-

gora behera 1988. urtean gur-
pildun aulkian kirola egiten 
hasi zen lehen gipuzkoarra.  

“Garai hartan ez zegoen 
guretzat egokitutako probarik 
eta nobedadea izan nintzen 
aritu izan naizen kirol guztie-
tan, hasieran saskibaloian 
hamabost bat urtez, ondoren 
mahai-tenisean eta azkenik 
atletismoan hamar urte gehia-
go egin ditut”.

Bizitza aldatu zion istripua
Lontxo Esnaola gurpildun aul-
kira eraman zuen istripua 
1971. urtean gertatu zen. 
Artean 18 urte zituela, Atotxa 
gainean zegoen Donostiako 
Onkologiko zaharreko igo-
gailua konpontzen ari zirela 
ezbeharra izan eta bizkarre-
zurra hautsi zuen.

“Momentuan nabari tu 
nuen zartakoa, hortxe geratu 
nintzen, kieto”, gogoratu du 
Esnaolak.

Añorgarekin futbola utzita, 
asteburu hartan bertan Usur-
bilgo Eskubaloi taldearekin 
jokatu behar zuen estreinako 
partidua. “Ez nuen eskubaloia 
probatzerik izan tamalez”, 
adierazi du.

Dena den, “zortea” izan 
duela uste du. Medikuek uste 
zuten ez nintzela onik ate-

rako, baina urtebete Madrilen 
igaro nuen errehabilitazioa 
egiten eta gero etxera itzuli 
nintzen, halaxe tokatu zen”.

Gurpildun aulkiaren trabak 
Aulkia, edo Lontxo Esnaolak 
deitzen dion bezala “karroa” 
garestia da oso. Bataz beste 
5.000 eta 6.000 euroren buel-
tan ibiltzen dira. 

Gainera, gaur egun bi 
modalitate nagusi daude 
elbarrituen mailan. Hand-
bikea, ziklismoarekin lotua-
goa dagoena, erosoagoa dena 
eta kanbioak dituena; eta bes-
tetik atletismoko aulkia dago. 
Bigarren hau askoz ere gogo-
rragoa da sorbaldentzat, indar 
handia egin behar izaten da, 
batez ere aldapak datoze-
nean. Modalitate konplikatua-
goa da. “Ni beti ibili izan naiz 
gurdiarekin, meritu handia-
goa duela uste dut, politagoa 
da, nahiz eta bi moduak diren 
oso gogorrak”. 

Benetan gogortuta gera-
tzen dena elbarriaren gorput-
za izaten da 10 kilometro 
gurpildun aulkian egin eta 
gero. Erabat uzkurtuta eta 
blokeatuta esfortzuaren esfor-
tzuaz. Beti postura berean 
joateaz kexatu egiten da atle-
taren gorputza eta gainera 

arnasa hartzea zaila izaten da 
hankek biriken aurka presioa 
egiten dutelako.

Hala ere, atletismoaz gain 
gaur egun gurpildun aulkiko 
atletek kirol ezberdinak egi-
ten dituzte Euskal Herrian 
bertan, “erreztasunak ditugu”, 
dio Esnaolak. Krosez gain, 
igeriketa, saskibaloia, gimna-
sioa... baita arrauna ere. 

Dena den, nazioarteko 
txapelketetan mailakaketa 
zorrotzagoa eta zehatzagoa 
da eta kategoriak biderkatu 
egiten dira kirol eta elbarrita-
sun mailaren arabera.

Bizipoza
“Beti esan izan dut, elbarrien 
artean oso gustura sentitzen 
naiz, oro har bizipoz handia 
daukagun jendea gara, nahiz 
eta denetarik dagoen. Badago 
jendea bere egoera onartu 
nahi ez duena, baina ez 
daukagu beste erremediorik, 
aurrera egin behar da nola-
hala”, dio Lontxo Esnaolak 
segurtasun osoz. 

Iñaxi Arruti emazteak 
baietz dio buruarekin, eta 
ondo asko gogoratzen ditu 
senarrarrekin bizitako kirol-
bizipen eta anekdota guztiak. 

Zoriontasunak gurpildun 
aulkian ibiltzen badakielako, 
maitasunak bezalaxe.

“Batzuek irabazteko egiten 
dute kirola, nik ondo pasa-
tzeagatik egiten dut”, esanez 
amaitu du elkarrizketa Lontxo 
Esnaolak. Eredua gurpildun 
aulkian.Lontxo Esnaola 1 zenbakidun dortsala altzoan duela.

Lontxo Esnaola 2002. urteko Behobia-Donostia lasterketan, hamar aldiz egin du lasterketa mitikoa.

"Jendeak esaten du eredu garela, 
izpiritu bereziko pertsonak garela. 
Nik ez dut uste hala denik, egin behar 
duguna egiten dugu, eta kito"

Ostadar SKT-k gurpildun aulkiko kirolariak izan ditu gogoan 
aurtengoan. Urtero-urtero, korrikalarien aurretik abiatzen 
dira bospasei atleta, handbike edo aulki gainean Lasarte-
Oria Bai! krosa osatu asmoz. Herritarren artean ere bada 
gizon bat, gaur egun erretiroa hartuta den arren, urte luzez 
lehian aritu dena. Lontxo Esnaola du izena, eta harekin bildu 
gara gurpildun aulkiko atleten sekretuak ezagutzeko. Sola-
saldian izan da Iñaxi Arruti emaztea ere, bere ikuspuntua eta 
iritzia emateko.

Urtero ateratzen dira atleta elbarriak lasterkarien aurretik, 2006ko irudia.

"Beti esan izan dut, elbarrien artean 
oso gustura sentitzen naiz; oro har 
bizipoz handia daukagun jendea 
gara, nahiz eta denetarik dagoen"

"Urteren batean 40-50 lasterketa 
egitera iritsi izan naiz, ia guztiak  
nire poltsikotik ordainduta"

Korrikalariz beteko dira 
Lasarte-Oriako kaleak 
igande honetan. Egute-

gian gorriz markatzen diren 
zita horietako bat iritsi da 
herrira, XIX. aldiz: Lasarte-
Oria Bai! Kros Herrikoia. 

Milatik gora korrikalarik 
hartuko dute parte igandeko 
lasterketan. Frutas Ruiz fruta 
dendaren parean izango da 
irteera puntua; helmuga, 
berriz, Okendo plazara iritsi 
baino apur bat lehenago, 
Laubide izenez ezagutzen 
den bidegurutzean. Guztira, 
10.500 metroko ibilbidea 
egin beharko dute lasterkariek 
igande honetan.

Berrikuntzak
Aurtengo edizioan badago 
berrikuntza nagusi bat: txipa 
dortsalean integratuta egongo 
da, lehenengo aldiz. Antola-
tzaileek adierazi dutenez, 
hainbat “abantaila” ekarriko 
ditu berrikuntza horrek: 
“Korrikalariek ez dute 5 

euroko fidantza ordaindu 
beharko, eta lasterketa amaie-
ran ez dute txipa entregatu 
beharrik izango. Hortaz, dena 
joango da azkarrago”.

Txiparen sistema berria 
ezartzeko, zenbait aldaketa 
egin behar izan dituzte krosa-
ren antolatzaileek. Batetik, 
izena emateko plataformaren 
aldaketa: www.sailkapenak.
com webgunera jo beharko 
dute parte hartu nahi dute-
nek, izena emateko. Bestetik, 
aurten ez da txip horirik onar-
tuko, sistema berriak ez ditue-
lako neurtzen txip horia 
daramaten korrikalariek egi-
ten dituzten denborak.

Lasterketa
10:30ean hasiko da helduen 
lasterketa; ez dago inolako 
berrikuntzarik hor. Eta hau ere 
zerbait berria ez den arren, 
antolatzaileek ohartarazi dute 
kontuz ibiltzeko ordulariare-
kin,  urtero bezala ordu 
aldaketa egin beharko delako 

krosaren egunaren goizal-
dean:  goizeko 3:00etan 
2:00ak izango dira.

Korrika egiten hasi aurretik 
agur ra  dantza tuko za ie 
korrikalari guztiei, antolatzai-
leek jakinarazi dutenez. 

Aurten gurpildun aulkian 
ari tzen diren korrikalari 
guztiei banatu zaie 1 dortsala. 
Bi minutu lehenago hasiko 
dira lasterkari horiek 10.500 
metroko ibilbidea egiten.

Izena ematea
Lasarte-Oriako XIX. Kros 
Herrikoiean parte hartu nahi 
dutenek hainbat bide dituzte 
izena emateko.

Ostadar SKTren bulegora 
joatea da horietako bat, Gel-
toki kaleko 25. zenbakira. 
Gaurtik ostiralera ahalko dute 
izena eman, arratsaldeko 
17:00etatik 20:00etara. Osti-
ralean itxiko da lasterketan 
izena emateko epea.

Bulegora gerturatzerik ez 
dutenek, Internet bidez esku-
ratu dezakete iganderako 
dortsala. Ostadarren webgu-
nean bertan egin dezakete 
(www.ostadarskt.org), edo 
lehen aipatutako www.sailka-
penak.com atarian. Interneten 
izena emateko epea ere osti-
ral honetan amaituko da.

Hala ere, dortsalak orain-
dik agortu ez badira, lasterke-
ta egunean posible izango da 
inskripzioa egitea, 9:00etatik 
10:00etara, Michelin kirol 
guneko pilotalekuan. 1.300 
dortsal daude aurten, lasterke-
taren antolatzaileek aditzera 
eman dutenez. 

Ostadarreko bazkide dire-
nek 8 euro ordaindu beharko 
dituzte lasterketan parte har-

tzeko (bazkide txar te la 
erakutsi beharko dute inskri-
pzioa egiterakoan). Bazkide 
ez direnek berriz, 12 euro 
ordaindu beharko dituzte. 
Norbaitek lasterketa egunean 
ematen badu izena, garestia-
goa izango da: 20 euro 
ordaindu beharko ditu, bazki-
de izanda edo ez. 

Dortsalen banaketa
Lehengo urtean bezala, azken 
aurreko egunean banatuko du 
materiala Ostadar SKTk: 
korrikalarien dortsalak (txipak 
integratuta izango dituztenak) 
eta kamiseta teknikoak.

Urriaren 25eko (larunbata) 
ordutegiak honakoak dira: 
11:00etatik 14:00etara eta 
16:00etatik 19:30etara. Igan-
dean, berriz, goizeko 9:00eta-
tik 10:00ak arte egingo da 
banaketa. Beharrezkoa izan-
go da identifikazio dokumen-
turen bat aurkeztea. 

Antolatzaileek esan dute 
kamiseta tekniko bat jasoko 
dutela opari korrikalariek, 
urtero bezala. Lasterketa 
amaitu ostean herriko kirol 
instalazioak erabili ahalko 
dituzte eta hainbat sariren 
zozketatan sartuko dira. 

Lasarte-Oria bai! Krosa igandean
XIX. edizioa da aurtengoa; 10:30ean hasiko da lasterketa

Atsobakarreko biribilgunean ikusi daiteke Lasarte-Oriako 
XIX. Kros Herrikoia iragartzen duen kartela. Sei egun besterik 
ez dira falta herriko kaleak korrikalariz betetzeko. Antolatzai-
leek jakinarazi dute 1.300 dortsal banatuko direla aurten. 
Izena emateko epea irekita dago oraindik, ostiralera arte. 

Distantzia lehengo urteko bera da: 10.500 metro, Frutas Ruizen hasi eta Okendo plazako helmugaraino.

Nagusien las terketa 
e ta  sa r i  banake ta 
12:15 aldera amai-

tuko dira, baina horrek ez 
du esan nahi igandeko eki-
taldi guztiak ordu horretan 
bukatuko direnik. Kros Txi-
kiaren XIV. edizioa ospa-
tuko da segidan. 

Hau r  e t a  gaz te t xoen 
txanda iritsiko da helduen 
lasterketa amaitu eta bere-
hala. Antolatzaileek 700 
ba t  kor r ika la r i  gaz te txo 
espero di tuzte,  5 eta 14 
urte artekoak. 

Ibilbideak
Urtero legez, adinaren arabe-
ra mailatan banatu dituzte 
korrikalari gaztetxoak antola-
tzaileek; aurten, sei mailatan.

A mailakoak izango dira 
Korrika Festan parte hartuko 
duten gazteenak. 100 metro 
korrituko dituzte 2009. urtean 
jaiotakoek. Frutas Ruiz denda 

parean hasiko dira eta Oken-
do plazaraino egin beharko 
dute lasterka. 

Txikienek amaitu eta 
hamar minutura, 12:25 aldera 
izango da B mailakoen txan-
da (2007an eta 2008an jaio-
takoak). Apur bat luzeagoa 
izango da haien ibilbidea: 
150 metro Geltoki eta Iñigo 
de Loyola kale arteko bidegu-
rutzetik, Okendo plazara arte.

2006 eta 1999. urte bitar-
tean jaiotakoek 400, 800 eta 
1.200 metroko ibilbideak 
burutuko dituzte. Okendon 
hasi, Hipodromo kalea hartu 
eta Uistin kaletik barrena joan-
go dira. Blas de Lezotik Gelto-
ki kalera egin eta Okendon 
bukatuko dute. Adinaren ara-
berakoak izango da eman 
beharreko itzulien kopurua: 
zenbat eta helduagoak izan 
haurrak, orduan eta itzuli 
gehiago egin beharko dituzte 
(1 eta 3 artean). 

Haurrak eramateko guneak
Gaztetxoen mailaren arabera, 
gune batean edo bestean utzi 
beharko dira, lasterketetan 
parte hartu dezaten.

Gazteenek (A eta B mai-
lakoek) Michelingo kirol 
gunean izango dute harrera 
gunea. Gainontzekoek berriz, 
Antonio Mercero plazan eta 
Udaletxe berriko arkupeetan.

Antolatzaileek ohartarazi 
dute komenigarria dela hau-
rrak lasterketa hasi baino 15 
minutu lehenago eramatea 
harrera guneetara, lasterketak 
ongi antolatzeko denbora 
eduki dezaten. 

Korrika Festa amaitzen 
denean, Okendo plazako hel-
muga ingurura joan beharko 
dute familiek haurren bila.

Izena ematea
Helduen kasuan gertatzen den 
moduan, Kros Txikian parte 

hartu nahi duten haurrek 
aukera dute oraindik Kros Txi-
kian izena emateko. 

Ostadar SKTren bulegoan 
(Geltoki kalea, 25) eman 
beharko da izena. Gaurtik 
ostiralera egongo da aukera, 
arratsaldeko 17:00etat ik 
20:00etara. Bestela, azken 
egunean ere emango dute 

aukera inskripzioa egiteko, 
Okendoko informazio gunean 
11 :00e ta t ik  12 :00e ta ra . 
Prezioa 5 eurokoa da. Antola-
tzaileek esan dute ikastetxetan 
ez dela izen-ematerik egingo.

Korrika Festan parte har-
tzeagatik kamiseta bat, domi-
na bat eta edateko jogurt bat 
jasoko dituzte haurrek.    

Helduen lasterketa amaitu eta berehala hasiko da Kros Txikia. 

1.300 bat korrikalarik hartuko dute parte Lasarte-Oriako XIX. Kros Herrikoiean.

Herriko gaztetxoak ere 
protagonista

Helduen lasterketa amaitu eta 
berehala hasiko da Kros Txikia

Korrika Festaren XIV. edizioa egingo da aurten, nagusien las-
terketa eta sari banaketa amaitu bezain laster, 12:15ean. Sei 
mailatan banatu dituzte antolatzaileek herriko haur eta gaz-
tetxoak; 5 eta 14 urte arteko 700 korrikalari inguru espero 
dituzte. Kros Txikiak emango dio jarraipena igandeko festari.

Sei mailatan sailkatu dituzte haurrak antolatzaileek, adinaren arabera.



Jon ALTUNA EGITEGI

Lasarte Tabernan egin 
dugu hitzordua, euren 
babeslearen egoitzan. 

“Hemen hartu ohi dugu kafe-
txoa korrika egitera joan 
aurretik“, adierazi du. Eskatu 
du kafetxoa, has gaitezke. 

Nola eta zergatik hasi 
zinen korrika?
Txikitan aitarekin joaten nin-
tzen asteburutan Hipodromo-
ra. Beraiek bueltak ematen 
zituzten bitartean, nik anima-
tu egiten nituen bokata bat 
eskutan. Betidanik gustatu 
izan zait korrika egitea, baina 
27 urterekin hasi nintzen 
serio. Berandu, beti erresis-
tentzia izan dudan arren. 
Kalitate saltoa ordea duela 
hiru urte eman nuen, 2011ra 
arte ez nintzen asko ibiltzen. 

Zein entrenamendu sistema 
jarraitzen duzu?
Iaz astean sei egunez entre-
natzen genuen, orain boste-
tan.  Asko esker tzen da 
atseden egun hori. 

Taula bat daukagu, astele-
hen eta ostegunetan norma-
lean ez dugu ezer egiten eta 
beste bi egunetan serieak sar-
tzen ditugu, tirada luzeekin 
tartekatuta. 

Pesak gutxi egiten ditugu, 
pisua har dezakezulako eta 
lesionatu egin zaitezkeelako. 

Lasterka hasi aurretik beste 
kirolen bat egin al duzu?
Bizik le ta  pixka bat  e ta 
squash-a egiten nituen. Baina 
ezer handirik ez. 

Marka da, orain hasi naiz 
kirola serio egiten, sasoi 

puntu onena ia amaitzear 
dagoenean.

Lasarte-Oria Bai! herriko 
krosean murgilduta, gusta-
tzen al zaizu ibilbidea?
Bai, gustoko dut. Baditu bi 
aldapa oso gogorrak; hanke-
tan nabaritzen dituzu azkene-
rako. Baina gure lurraldea da, 
buruz ezagutzen dugu. 

Ibilbidea oso ongi dago, 
antolakuntzak primerako lana 
egiten du, jende oso ona 
etortzen da gainera eta giro 
bikaina egoten da. 

Lasarteoriatarron itxarope-
na zara... 
Lehen bosten artean egin 
dezaket, irabaztea ezinezkoa 
da, ez daukat horretarako 
mailarik, badakit zein den 
nire lekua. 

Jendeak agian David Mar-
tinekin alderatuko nau, baina 
koxka bat beherago nago, ez 
nago bere maila berean. Mar-
tin makina bat da.

Hernaniko basapiztiei, 
Yeray Varelari, Unai Arroyo-
ri... bospasei kilometrotan 
eutsiko diet agian, baina 
amaieran beste erritmo bat 
daukate. 

Podiuma askotan zapaldu 
duzu ordea lehen lasarteo-
riatar bezala. Ez da gutxi.
Bai, azken lau edo bost urte 
hauetan lehenengo herritarra 
izan naiz. Oraintxe bertan 
entrenamendu kideak dira 
nire aurkari gogorrenak: Jose 
Luis Delgado, Raul Tejado, 
Borja Romero eta Antonio 
Mazo. Lehen bakarrik entre-
natzen genuen, bakoitzak 
gure aldetik, orain taldetxoa 

daukagu eta psikologikoki 
ederra da. Gure ordutegiak 
moldatzen ditugu batera 
entrenatzeko. 

Maratoira jauzia noizko? 
Egin izan dituzu batzuk...
Aurten ez dut egingo. Iaz 34. 
kilometroan sekulako zar-
takoa hartu nuen “horma” 
famatuan. Helmugaraino ago-
nia izugarria bizi izan nuen. 

Erritmoz oso ongi gindoa-
zen, baina gehiago entrenatu 
behar da maratoia egiteko. 
Guk asko jota 20 kilometro 
entrenatzen ditugu eta 42 kilo-
metro egiteko 30eko tirada 
dezente sartu behar izaten dira.

Iaz 2:41 egin nuen, baina 
uste dut 2:35 eta 2:32 artean 
ere ibili naitekeela. Adin 
aldetik ongi nabil oraindik, 
badut denbora distantzia 
luzeetan hobetzeko, baina 
maratoia oraingoz hitz han-
diak dira.

Pisua kontrolatzen al duzu?
Pixka bat kontrolatzen dut, 
baina garagardo bat edo bi 
hartzeko ez daukat erreparorik! 

Korrikalari altua zara,  
zankada edo urrats luze-
koa, teknika ona duzu.
Ez zait batere gustatzen nire 
korrika egiteko estiloa, baina 
daukadana da. Jaitsierak ongi 
egiten ditut, badakit hankak 
askatzen, baina igoeretan 
asko sufritzen dut. 

Tendinitisarekin ere baza-
biltzala ikusi dut, belaune-
ko minez...
Betirako dela diote... Zer 
egingo diogu ba! Horrela 
entrenatuta eta hainbeste las-
terketa eginda... Gero gainera 
ez dakigunez geratzen ba 
noski, hau da tokatzen dena. 
Dena den, astakeria handirik 
ez egiten saiatzen gara. 

Niretzat nahikoa astakeria 
bada Hiru Hondartzetako 
k r o s e a n  k i l o m e t r o a 
3:15ean botatzea. 10 kilo-
metroko krosa 32 minutu 
eta 30 segunduan egin 
zenuen. Astakeria.
Egia da, oso azkar da. Nola 
esplikatzen den hori? Ba zaila 
da. Lasterketetan ez da antze-

maten zeinen azkar goazen... 
Eta zer esanik ez telebistan 
agertzen diren atletak! 

Sekretua entrenamendue-
tan dago; eta atseden egune-
tan, nahiz eta hortzak estutu 
behar izaten ditugun entre-
natzera ez joateko.

Lehen adibidez ez nituen 
serieak egiten. Lehen kronoa 
hartu eta errepidera ateratzen 
nintzen, besterik ez. Orain 
txispa ere entrenatzen dugu, 
plus bat  ematen dizute 
serieek. Bi mila metrokoak, 
milakoak, 600 metrokoak, 
400ekoak ere egiten ditugu... 
Oso gogorra da, baina buka-
tzean izugarri gustura gera-
tzen zara egindakoarekin.

Zein da irabazi duzun las-
terketa kuttunena? 
Usurbilgoa agian, luzea eta 
zonaldekoa delako. Zarautz, 
Aduna, Pasaia… Gehiago ere 
irabazi ditut, baina ez dago 
h a i n b e s t e k o  m a i l a r i k . 
Borrokatuta seigarren egitea 
nahiago dut esfortzu gutxiago 
egin eta gero lehenengo pos-
tua eskuratzea baino. 

”Gure lurraldea da, buruz ezagutzen dugu”  
Raul Gomez Margallo da lasarteoriatarron itxaropena krosean podiuma zapaltzeko

David Martinek bere erreinua amaitutzat eman ostean, 
Lasarte-Oria Bai! krosa irabazteko hautagai bila ari da 
herria. Ziurrenik aukera gehien dituena da Raul Gomez Mar-
gallo (Lasarte-Oria, 1975).  ”Orain dator momenturik onena, 
motibatuta nago”, eman du abisua. Erne lasarteoriatarrare-
kin beraz. Iaz Kirolprobak liga irabazi zuen, baina aurten 
aukerarik ez duenez, herrriko krosean eta azaroaren 9ko 
Behobia-Donostia lasterketan jarriak ditu gorputz eta arima.

Pistara jauzia noizko? 
Pentsatu al duzu atletis-
moan federatzea?
Ez zait burutik pasa ere egi-
ten. Lur gaineko krosak agian 
bai, gonbidatu izan naute 
baina... Duatloiek gehiago 
deitzen naute.  Bizikleta 
badaukat, baina ganbaran, 
probatu egin nahiko nuke.

Herrian atletismo talde 
bakar bat ikusi nahi luke  
triatloietan dabilen lagun 
batek, indarrak batuta 
”talde puska” bat osatuko 
zenuketela dio, hainbeste-

ko bereizketarik gabe. 
Aurrekoan lagun batek ere 
gauza bera izan zidan. 
Bakoitzak sponsor ezberdinak 
ditu eta zaila dela uste dut. 
Hitz egitea da, baina gauza-
tzeko konplikatua ikusten dut,  
jende asko gara denak koor-
dinatzeko. Askoz ere ikusga-
rr iagoa izango l i tzateke 
jakina, leku guztietan ager-
tuko ginateke. Ideia polita da, 
baina egiteko zaila. 

Zailtasunik ba al duzu lana 
eta entrenamenduak uztar-
tzeko? 

Lanbidez igeltsero eta pinto-
rea naiz, ordutegi malgua 
daukat. Beranduen bezala 
17:00etarako kanpoan nago.  

Hurrengo urtean ez dakit 
nola ibiliko naizen. Apirile-
rako espero dut haurra eta 
ziurrenik denbora gutxiago 
izango dut entrenatzeko. 
Gauez  i ku s i ko  nauzue 
korrika! Oraingoz denbora 
badaukat eta zonaldea oso 
ona da. Hernani aldera alda-
pekin, Zubietako bidea... 
Zoru leunaren falta somatzen 
dut agian. Hori mendian 
dago, eta datorren urtean pro-
batu nahiko nuke mendia, 
indar pixka bat hartzeko. 
Gehien kezkatzen nauena 
lesionatzea da hala ere.

Lesioekin kontuz ibil i 
behar izaten da bai...
Hori dena bezala da, zenbat 
eta egur gehiago eman gor-
putzari... Gaur egun nire 
fisioari afiliatuta nagoela 
esango nuke. Masajeak, ultra-
soinuak... Izugarri nabaritzen 
dira zainketa horiek, lehen ez 
geneukan halakorik. 

Edade bat badaukagu, ia 
40 urte, eta karrera gehiegi 
egiten ditugu askotan, gero 
halaxe agertzen dira aldake-
tako eta belaunetako minak.

Behobia-Donostia lasterke-
ta historikoaren 50. ekital-
dia ere hortxe daukagu... 
Aurtengo helburua?
Urteko helburu nagusia dela 
esango nuke. Asko motiba-
tzen nau ibilbide aldaketak. 
Kilometraje berdina du pro-
bak, 20 kilometro hain zuzen, 
baina desnibela gehixeago 
omen da, progresiboago 
igota, ez hain bortitz. Txirrista 
ezagunak hein handi batean 
kendu egin dituzte... Egun 
ona atera dadila eskatzea soi-
lik geratzen da! 

1:07ko marka egin nahi 
dut 20 kilometrotan, egin dai-
teke. 1:08 egin nuen duela bi 

urte. Laugarren kilometroan 
geratuta egon nintzen, bikie-
tako eta belauneko minez.

Herrenka ibili nintzen 
anbulantzia baten bila ero 
moduan, baina halakorik ez 
zegoela ikustean, jarraitzea 
erabaki nuen poliki-poliki. Bi 
ordu egin behar banituen ere 
bukatzea zen asmoa, Baina 
zonaldea berotzen joan zen 
heinean, abiadura hartu eta 
atzetik aurrerako lasterketa 
egin nuen. Denbora nahiko 
ona atera zitzaidan, 1:08 
inguruan ibili nintzen. Hala 
ere, minutu pare bat galduko 
nituen lasai asko. 

Iaz ere ezinezkoa izan 
zen. Haizeagatik eta gorpu-
tzaldi txarrean nengoelako. 
Hala ere, 1:09 egin nuen.

Aurten oso momentu 
onean nagoela uste dut, ea 
denbora txukuna ateratzen 
zaidan, borrokatuko dut, hori 
ziur.

Geroz eta jende gehiago 
aritzen da korrika. Zergatik 
dela uste duzu?
Nesketan nabaritu dut nik 
gorakada izugarria. Gaur 
egun edozeinek egiten duen 
kirola da gurea. Erraza da, 
denbora gutxi behar duzu, 
merkea da eta gainera emai-
tzak azkar ikusten dira.

Gaur ze entrenamendu 
tokatzen da Raul?
Entrenamendu gogor horie-
takoa. Hiru 2.000 metroko 
6:40 eta 6:20 bitartean. Ederki 
pasako dugu. Gorputza ez da 
beti berdin egoten. Askotan 
astean zehar adurra darigula, 
bihotza ahotik bota beharrean 
ibiltzen gara, eta gero aste-
bukaeran hegan egiten dugu. 
Zergatik? Txipak eta dortsalak 
ematen digutelako indarra, 
lehiak, jendeak.

Hau da gustatzen zaiguna 
eta gozatu egiten dugu!

Raul Gomez Margallo beltzez Hipodromoko bihurgunean. Iazko Lasarte-Oria Bai! krosean zazpigarren egin zuen.

Raul Gomez Margallo irribarretsu eta alai elkarrizketako une batean.

"Apiriletik aurrera gauez ikusiko 
nauzue korrika, aita izango naiz eta. 
Ezingo dut hainbeste entrenatu"

Herriko beste kros herrikoia, Zabaletako I. Sorgin Krosa ere irabazita dauka.



14 non zer  152014-10-20   txintxarri 1200 txintxarri 1200  2014-10-20

Lasarte-Oria
Ipuin-kontalaria
AmArAun LudotekA
Astelehena 20, 18:00etan
"Nolakoa naiz ni" ipuin irakurketa 
berezia. Sentimenduen bidaia ipuine-
tan barrena egitasmoaren baitan. HH3 
eta HH4ko haurrei zuzenduta. Aurrez 
apuntatu behar da Ttakunen. Doan

Zinema
mAnueL LekuonA kuLtur-etxeA
Astelehena 20, 20:00etan
"Lasa y Zabala" antolatutako filmaren 
bost emanaldietatik, azkena izango 
da gaur ikusi ahal izango dena. Sarre-
ra 5,90 eurokoa da.

mAnueL LekuonA kuLtur-etxeA
Ostirala 24, 22:00etan

"El Gran hotel Budapest" filma ikusi 
ahal izango da Okendo Zinema tal-
dearen Zineforumaren baitan. Sarrera 
4,70 euro.

mAnueL LekuonA kuLtur-etxeA
Igandea 27, 17:00etan
"Como entrenar a tu dragón 2" filma 
haurren zinema egitarauaren baitan. 
Sarrera 3,70 euro.

mAnueL LekuonA kuLtur-etxeA
Igandea 27, 17:00etan
"Un viaje de diez metros" helduen 
zinema atalean. Sarrera 5,90 euro.

Erakusketa
JALgi kAfe AntzokiA
Urrian zehar Alots Arregi artista azkoi-
tiarraren grabatu bilduma ikusi ahal 
izango dira.

Dantza
mAnueL LekuonA kuLtur-etxeA
Larunbata 25, 20:00etan
Lasarte-Oria Dantzan egitasmoaren 
baitan, Daniel Abreu konpainiaren 
"Silencio" ikuskizuna. Sarrera Interne-
ten 5,40euro eta leihatilan, 6,60 euro.

Astigarraga
Antzerkia
kuLtur-etxeA
Larunbata 25, 20:00etan
"Hiru" Loli Astoreka, Miren Gojenola,
Ana Elordi eta Zuhaitz Gurrutxaga 
aktoreek komedia dibertigarri hau an-
tzeztuko dute. Txaro, Mertxe eta 
Angelak ez dute elkarren berri izan 
ikasketak amaitu zituztenetik. Berro-
geita hamarrak betetzeko trantzean, 
bakarrik daude eta ama izateko ame-
tsa bete gabe. Sarrera, 6 euro. 

Agenda
Asteartea 21, 18:30ean, Manuel Lekuona kultur-etxean

Berriki Euskadi Saria jaso duen Bernar-
do Atxagaren "Nevadako egunak" ele-
ber r ia  azter tuko dute  I rakur le 
txokoaren astearteko lehenengo 
saioan. Honetan iazko ikasturtean 
bezala, Uxue Alberdi bertsolari eta ida-
zlea izango dute gidari parte hartzai-
leek. Idazleen bisitak jasoko dituzte 
aurten ere eta hain zuzen hurrengo hi-
tzorduan, azaroaren 18koan izango da 
Lander Garrorekin "Gerra txikia" bere 
azken lana aztertzeko aukera. Parte 
hartzea irekia da.

Irakurle Txokoaren 
ikasturte hasiera

������������
��������

������������������
�������������

������������
���

������������
������

������������������������������������������������
	�����������

����������������������������������������������������

��

�������
����������

����������
�
��	����	����

��������������

������������������������������������
�������	�����������������������������������������

������������������������������������������

��������������������������������������

��������������������

���������������
�������������������
����������������

	�������

	��������
�����������

������������

����������������
������

����������

�����������������������������������������
�	

����������
�����������

��



16 2014-10-20 txintxarri 1200


